MINUTI

KAMRA TAD‑DEPUTATI

IT‑TNAX‑IL PARLAMENT

KUMITAT PERMANENTI DWAR IL‑KONTIJIET PUBBLIĊI

LAQGĦA NRU. 58

It-Tlieta, 27 ta’ Jannar, 2015

Il‑Kumitat Permanenti dwar il‑Kontijiet Pubbliċi ltaqa' fil‑Palazz, il‑Belt Valletta, fis-6:48p.m.

L‑Onor. Tonio Fenech ippresjeda.

PREŻENTI

L‑Onor. Chris Agius (Segretarju Parlamentari għar-Riċerka, Innovazzjoni, Żgħażagħ u Sport); l-Onor. Mario deMarco; l-Onor. Joseph Farrugia; l-Onor. Claudio Grech; u l-Onor. Anthony Agius Decelis (sostitut) kienu preżenti.

TALBA

L-Iskrivana tal-Kumitat qalet it-talba.

MINUTI 

Il-Minuti tal-Laqgħat Nri. 54 u 55 li saru fid-9 ta’ Diċembru 2014 u fil-15 ta’ Diċembru 2014, rispettivament, ġew konfermati.  

MATTER ARISING 

Iċ-Chairman fakkar li fil-Laqgħa tad-9 ta’ Diċembru, 2014 il-Kumitat kien talab lill-Ministeru għat-Turiżmu sabiex jingħata feedback formali dwar il-konklużjonijiet tal-Awditur Ġenerali.  Huwa innota li sa dak il-ħin kienet għadha lanqas biss intbagħtet acknowledgement lill-Kumitat għat-talba li saret.  Iċ-Chairman għalhekk talab nitlob lir-rappreżentant tal-Uffiċċju tal-Prim Ministru li kien preżenti sabiex jieħu nota u jiġbed l-attenzjoni tas-Segretarju Permanenti fil-Ministeru għat-Turiżmu sabiex jibgħat il-follow up mitluba minnu.  

KORRISPONDENZA

Iċ-Chairman informa lill-Kumitat f’din il-korrispondenza:

· Email mibgħuta mill-Uffiċċju tas-Segretarju Permanenti Ewlieni fejn fiha l-Kumitat ġie nfurmat li t-talba li kien għamel l-istess Kumitat rigward il-fatt li kellha tinġibed l-attenzjoni lis-Segretarji Permanenti kollha dwar l-importanza li tingħata prijorità lill-ħidma tal-Awditur Ġenerali fl-informazzjoni li jingħataw, ġiet ċirkolata lis-Segretarji Permanenti kollha mis-Segretarju Permanenti Ewlieni f’ittra li bagħtilhom datata 8 ta’ Jannar 2015.
 
· Ittra datata 14 ta’ Jannar 2015 mingħand Aequitas Legal, għan-nom ta’ Projekte Global Limited, fejn fiha lmentaw dwar “an alleged anti-competitive behaviour aided and abetted through public funds”.  Din l-ittra li kienet iffirmata mill-Avukat Adrian Delia and mill-Avukat Matthew Paris, kienet ikkuppjata wkoll lill-Ministeru għall-Finanzi, lill-Uffiċċju tal-Prim Ministru u lis-Segretarju Parlamentari għaż-Żgħażagħ u Sport.  
Għar-rigward tal-aħħar korrispondenza, fuq suġġeriment taċ-Chairman il-Kumitat qabel li l-Kumitat kellu jikteb lill-Ministeru għall-Finanzi u jinfurmah li kienet saret diskussjoni dwar l-ilment imqajjem u li l-Kumitat jemmen li huwa idoneu li l-Ministeru għall-Finanzi jikkunsidra li jkun hemm review tal-mod kif isiru l-għotjiet u li jkun hemm thresholds, fis-sens li jekk jinqabeż xi persentaġġ fil-proġett, jiġi kkunsidrat li jiġu applikati ċerti regoli ta’ kif irid isir ix-xiri għal skop ta’ trasparenza pubblika.  

RAPPORT TAL-AWDITUR ĠENERALI DATAT ĠUNJU 2014 INTITOLAT "AN INVESTIGATION INTO THE PROCUREMENT OF LEGAL SERVICES BY THE PRIVATISATION UNIT BETWEEN 2008 AND 2013".

Il-Kumitat stieden lis-Sur Anthony C. Mifsud, Awditur Ġenerali, u uffiċjali oħra mill-Uffiċċju Nazzjonali tal-Verifika sabiex jieħdu parti fil-Kumitat.

Is-Sur Claude Cuschieri, Direttur Ġenerali fil-Ministeru għall-Finanzi u s-Sur Emmanuel Ellul, ex Chairman tal-Privatisation Unit, ħadu sehem fil-Kumitat fejn sarulhom mistoqsijiet dwar ir-rapport imsemmi.

Il-Kumitat temm id-diskussjoni fuq dan ir-rapport.

Fis-7:48p.m. il-Kumitat aġġorna. 




							ANNA BRINCAT
							SKRIVANA	TAL‑KUMITAT

KONFERMATI





							ONOR. TONIO FENECH, M.P.
							PRESIDENT TAL‑KUMITAT

